
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

রাজনৈতিক অধিকার ভেদ




ধর্ম্ম-সাধনায় যেমন অধিকারভেদ স্বীকার করি, রাজনীতিচর্চ্চায় সেই রকম অধিকার-ভেদ স্বীকার করলে দোষ কি?

 ধর্ম্মের ব্যাপারে কোনো হিন্দুই বলে না যে, তার নিজের মত ও পথই একমাত্র সত্য। এক রকম আচার যে সকলকে মানতেই হবে সে রকম কোনো জবরদস্তি নেই। ধর্ম্মের চরম আদর্শ এক হলেও যার যেমন প্রকৃতি, যার যেমন জ্ঞান তার তেমনি পথ ধরে চলবার অধিকার হিন্দুরা বরাবরই স্বীকার করে’ এসেছে। আমার পথ তুমি ধরছ না বলে’ তুমি যে ধর্ম্ম থেকে ভ্রষ্ট হবে, একথা হিন্দু কখনো বলেনি। তোমার আমার গন্তব্যস্থান এক হতে পারে, কিন্তু তাই বলে’ তোমার আর আমার চলনের ভঙ্গী ঠিক যে একই রকম হতে হবে এর কোনো মানে নেই।

 এই অধিকারভেদটুকু স্বীকার করা হয়েছে বলেই মতামতের গোঁড়ামিকে হিন্দু কখনও আমল দেয়নি। সব হিন্দুরই জীবনের আদর্শ হচ্ছে মুক্তি; কিন্তু কে কি পথ ধরে’ সেই মুক্তির দিকে চলবে সে বিচার নিয়ে হিন্দুরা পাঠালাঠি করেনি। যার

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৩:০৩টার সময়, ২৮ সেপ্টেম্বর ২০২২ তারিখে।

